
我是一隻蠓仔　　   洪耀書2008/9/2

哈哈！我是一隻蠓仔，身懸不過二公分爾爾，體重嘛無到一錢，人類為著欲對付我，想出一大堆兩光的步數，像講噴蠓仔水.。薰蠓仔香，點蠓仔燈，詮蠓摔仔，掛蠓罩，復有足濟奇奇怪怪的招數，有步變到無步，結果是「人」未堪即，阮是攏無差！而且是愈湠愈濟……

啊哈！真歹勢！我復來囉！今仔日我猶未食宵夜，想欲尋一個人食一頓粗飽，然後則去唱卡拉0k。我若欲加恁吸血，是攏有事先加恁通知喔！甭講阮是不速之客。

我飛呀飛，尋呀尋，看著合意的人，「針」道準備加「注」落去，但是恁實在是真無分張，竟然，用你的五爪神功加我拍落去，我正閃、倒閃，實在是真危險，好哩佳哉！我的飛行技術猶算未[image: image2.jpg]


，者是無許呢簡單，道死置你的五爪神功之下，你若是予我食飽，我道未復加你吵！既然你安呢對待我，我決定卜加你操，操到你悿到擋未牢睏~去，則來穩心也吮，真歹勢!等你開始瘴的時陣，我已經食飽囉！莎喲娜啦！再會！有閒則復來。

